
Resumen  
 Mientras buscaban algo de comer, dos lobos  
tuvieron que defenderse de unos hombres armados. 

 Sangutjun tjiundsejenbiu  
kijixu ngani ngojó. 
 
 ßBa ndaxu kitsikuenda  
yojore. 
 
 ßBa xuta xi mejen kitsikßen 
nde kijixu ndaba. 
 
 ßBa tjiundsejenbiu kijixu  
ngani ndaba ngayeje. 

 Jnguxu ndiya jngu ngaßnde 
nga ne nda chun, nexu nkjin 
tjiuba tjin. 
 ßBa kioxu jó tjiundsejen 
tjindu xi ntsßexu mani. Nexu nda 
yaßa xinkjin.ßBa ñatjenxu  
ßbetsuma. 
 
 Nexu tsßen ngojó. Kuixu xi 
ngisa ßñu tsßen kui ngaßndebiu. 

 Ñatjenxu fitsuba tjiuba xi  
kjine ngayeje. ßBa ngojó  
tjiundsejenbiu nexu nda yaßa 
xinkjin. 
 
 ßBa jnguxu nixtjin ngojó nde 
kikßetsumaxu. Tsjaxu tjinre nga 
tjen ngojó. 
 
 ßBa jaßaxu jngu ora. ßBaruxu 
tsa je nyusen yaßa.  ßBa kjexu nisa 
jngu tjiuba xuntsja, ßba jexu ne 
bojo kuánre kui chubabiu yaßa. 
Kjexu kjen kaßnda nga tajñu. 

 17 

  
 
 Tukjiaßaxu jaße 
tjiundsejenbiu. Tjiundsejen xi 
ngijngu tu nde kiskjinkßajunxure. 
 
 ßBa xutabiu kitsakjunxu nga 
ßba kjiniko. ßBa tsangaxu. 

 ßBa kitjenngixu ngani xutabiu 
ngayeje. ßBa xutabiu jexu mejen 
skatjenngi tjiundsejenbiu. 
 
 Jexu kueßere ndseßesa  
tsakaiñu. 

 ßBa tukjiaßaxu sangutjun  
tsabe jngu naxin ngijña. ßBa ngojó 
tjiundsejenbiu se kuatsjaxure nga 
tsabe naxin ngijñabiu. 
 
 ßBa kitsuxure xinkjin nga 
tjinnere suba kui naxin ngijñabiu 
ngâ kje kjenjín kaßnda nga tajñu. 
 
 ßBa ngojó nde kikangatsanga 
tjenngixu naxin ngijñabiu. Tséxu 
tsangatsanga tjenngi tunga bixu 
kixuntsja ngâ ne ßñu fi naxin    
ngijñabiu. 

 ßBa ngojó tjiubabiu kuasti-
xure ngatßa bixu kixuntsjani kui 
naxin ngijñabiu. ßBa kjaßexu tjiuba 
kikangisjai ngani xi skine. 
 
 Sangutjun nde tukjiaßaxu  
tsabe ngani jngu natse. ßBa jnguxu 
tjiundsejenbiu je tifikjaßa tsakaiñu 
nga tukjiaßa xi ngijngu bi  
kuakjainre nga kui natsebiu skine 
ngâ bixu tse kjißi. ßBa saße=xu ne 
ichi kjißi kui natsebiu. 

 ßBa jnguxu xi kitjenngi 
xutabiu. ßBaxu nde tjiunañabiu ko 
xutabiu kitsimañaxu yojore  
ngayeje. 
 
 ßBa xi kitjenngi tjiunañabiu 
kioxu nga je kjin echu nde  
kiskjankoxu ngani tjiundsejenbiu. 
 
 ßBa ngatsißi tjiunañabiu kioxu 
jesun. ßBa tjiundsejenbiuxu  
kitsaßen. 

 ßBa tjiundsejenbiu kitsuxure 
xinkjin nga kjaße ndiya kuajeni 
tuxi kßuejñunire tjiunañabiu ko 
xuta xi tjenko. ßBa ngojó kuakjain- 
xure xi kitsure xinkjin. 
 
 ßBa ßbaxu kitsaßen: jnguxu  
tjiundsejenbiu xín ndiya nde kijini 
ßba xi ngijngu nde xín ndêe kijini 
ngayeje. 
 
 ßBa tunga bixu ßba kuánni jo 
kitsu. Setu jngu jnguxu kitjenngini 
tjiunañabiu. 

 ßBa xi ngijngu kuakjainxure 
ngâ nexu nda yaßa xinkjin ngojó 
tjiubabiu. 
 
 ßBa kui kikßetsumaxu ngani. 
Kjaßexu tjiuba kikangisjai.  
 
 ßBa jexu mejen kûangixun 
ngani. 
 
 Sangutjun tsabexu ngani jngu 
tjiukojo. ßBa ngojó tjiundsejenbiu 
kitjenngixu tjiukojobiu. ßBa kiska 
tjenngixu.  

 ßBa ngojó tjiundsejenbiu 
ndaxu tsakjen kui nixtjinbiu. Tu 
jnguxu ndiya tsakjensa kaßnda nga 
kuangixun. 
 
 ßBa ngojó kijixu ngani nga 
ßbenduni. 
 
 Jexu mejen kûajñu. 

 ßBa kioxu nga tsangatsanga 
ngisa nde tojo tjenngixure nkjin 
tjiunaña. 
 
 ßBa jexu ndiba tiña xi naire 
tjiunañabiu xi yaßa xtuju yaßa. 
 
 ßBa ngojó tjiundsejenbiu jexu 
ne ßñu jejndare. 

 ßBa kioxu kiskjan ngatsißi 
tunga nexu nkjin mani tjiunaña xi 
tjenngire. ßBa kui jóxu chi masani. 
 
 ßBa nkjinxu kitsikßen tsakaiñu 
tunga tojo nkjinxu ma ngisani 
tjiunañabiu. 
 
 ßBa nde tsangaxu ngani  
ngojó. Tu ßenexure ngisare yojore 
nga tsanga nga tsangatsanga ngisa 
ngâ jexu ne ßñu jejndare nga nexu 
nkjin tjiunaña kiskjanko ßba nga je 
ne tsé tsangatsanga ngayeje. 

 ßBa nga kuanyujun nde ngojó 
tjiundsejenbiu tajñuxu tsisetjen. 
Kikßetsumaxu ngani ngâ nijnguxu 
nixtjin nga xiu ßbendu. Tajñuxu  
bisetjen ngantsjai. ßBa fikangisjaixu. 
 
 ßBa kui nixtjinbiu nde ßbaxu 
kitsaßen ngani. ßBa kioxu ngayeje 
jexu sankßa tsußbi nde.  
 
 Ngojó tjiubabiu xi skinexu  
kikangisjai ngani ngâ ßba=xu  
tsaßen ngantsjai nixtjin. 

 ßBa ngojó tjiundsejenbiu 
xiuxu kikßetsuma nde nga inya-
mangisjai tjiuba xi skine, nga  
tukjiaßaxu sangutjun kjintßere xuta 
xi tjenko tjiunañare kio nga ßexa. 
ßBa xínxu setsuma kui xutabiu  
yaßa. 
 
 ßBa tjiundsejenbiu ßñuxu  
inyakutsejenre yojore. 
 
 ßBa sangutjun nde tjiunaña xi 
tjenko xuta xi setsumajin kio nde 
tsabexu ngojó tjiundsejenbiu. ßBa 
kitjenngixu. 

 Tjiundsejenbiu tsangaxu. ßBa 
nexu nkjin mani tjiunaña xi tjen-
ngire. ßBa tséxu tsangatsanga-
tjenngi xinkjin. 
 
 ßBa tukjiaßaxu ngojó tjiu-
ndsejenbiu tsikinyaßñuxu nga  
jexu be nga kjin tjen ßba nga bi  
nde ñatjen tjenkoni xi naire  
tjiunañabiu. 
 
 ßBa ngojó tjiundsejenbiu 
tsikinyaßñuxu. ßBaxu nde  
tjiunañabiu ngayeje. 


